
 

 

 
 
Pou Piblikasyon Imedya: 07/11/2019  GOUVÈNÈ ANDREW M. CUOMO 
 
 

GOUVÈNÈ CUOMO ANONSE NOUVO AKSYON POU ADRESE TO ELVE KANSÈ 
YO NAN ZÒN ETID REJYONAL SOU KANSÈ NAN KONTE WARREN  

  
Depatman Sante Etid Eta a te Jwenn ke Itilizasyon Tabak, Konsomasyon Alkòl, 
Mank Nitrisyon ak Enfeksyon HPV yo Se Faktè ki Ka kontribye nan Kansè ki Wo 

nan Konte Warren  
  
Patnè Sante Piblik Lokal yo ap Idantifye Entèvansyon pou Sipòte yon Mòd Vi en 

Sante  
  

Yon Nouvèl Opòtinite Sibvansyon ki ka Rive jiska 675,000 dola pou Kore Prim 
Lokal Prevansyon Kansè  

  
  
Gouvènè Andrew M. Cuomo te anonse jodi a nouvo mezi pou adrese to elve kansè 
nan zòn Konte Warren. Yon etid ki fèk fèt nan Depatman Sante (Department of Health, 
DOH) Eta a te revele ke mank nitrisyon, itilizasyon tabak ak konsomasyon alkòl ta ka 
kontribye nan sèten kansè ki wo nan zòn nan. Sou baz rezilta etid la, plan sa gen yon 
konsatrasyon prensipal nan adopte estrateji pou amelyore manje ki bon pou lasante ak 
diminye itilizasyon tabak ak konsomasyon alkòl nan zòn nan. Gouvènè a te mande tou 
Depatman Sante pou li travay avèk patnè sante piblik lokal yo pou idantifye 
entèvansyon ki favorab a yon mòd vi ki an sante, sa ki se yon eleman kle pou prevni ak 
diminye risk pou kansè. Anplis de sa, Inisyativ la genyen ladan yon sibvansyon 
225,000 dola kòm Prevansyon Kansè pou Kominote yo nan Aksyon (Community 
Cancer Prevention in Action) chak ane pou jiska twa ane pou sipòte entèvansyon lokal 
pou prevansyon kansè, pou yon total 675,000 dola.  
  
"New York te pran aksyon agresif pou konbat kansè ak kontinye bay sipò ak sèvis 
enpòtan pou kominote yo ak moun ki gen plis risk", Gouvènè Cuomo te deklare. 
"Mwen ap mande DOH pou li mete yon plan anplas pou rezoud pwoblèm kominote riral 
yo fè fas epi imedyatman aplike nouvo mezi pou ede redwi to kansè ki wo nan zòn 
Konte Warren."  
  
Prevansyon Kansè pou Kominote yo nan Aksyon se yon pwogram Depatman Sante 
Eta a ki sipòte prevansyon kansè ak entèvansyon pou rediksyon risk nan anpil 
kominote atravè Eta New York.  
  
Anplis de sa, Glens Falls Hospital ak Sèvis Sante Konte Warren ap travay avèk lòt 
patnè sante piblik, tankou Rezo Sante Riral Adirondack (Adirondack Rural Health 
Network), pou devlope plan amelyorasyon kominotè ki pral idantifye entèvansyon ki 
vize pou favorize mòd vi an sante kòm metòd pou anpeche risk kansè nan kominote 
riral yo.  
  



 

 

Chèchè depatman yo te envestige Konte Warren paske konte a te gen pi gwo 
pousantaj nan tout kansè konbine nan Vil New York ki baze sou done 2011-2015. Yo 
te redwi etid la pou egzamine ensidans nan nèf kalite kansè: oral, kolon, laraj, poumon, 
sèvo ak lòt sistèm nève, tiwoyid, ezofaj, timè nan po ak lesemi. Itilizasyon aktyèl ak 
pase tabak, mank nitrisyon, konsomasyon alkòl ak enfeksyon HPV yo te revele kòm 
faktè ki ka kontribye. Plis enfòmasyon an detay sou etid sa a disponib isit la.  
  
Komisè Sante Eta New York, Doktè Howard Zucker, te deklare, "Kansè, 
malerezman, se youn nan maladi ki pi komen ak youn sou chak de gason ak youn sou 
chak twa fanm te dyagnostike pou kèk tip kansè pandan tout lavi yo. Done nan etid sa 
a pral ede konekte Nouyòkè yo ak zouti yo pou ede redwi risk kansè lè sa posib epi viv 
yon vi pi lontan, ak pi an sante".  
  
Manm Asanble Dan Stec te deklare, "Kansè afekte anpil fanmi nan kominote nou yo. 
Mwen pa ka ensiste ase sou enpòtans pou jwenn fason pou konbat ak anpeche maladi 
mòtèl sa a. Finansman sa a pral ede ranfòse inisyativ ki mennen nan direksyon pou fè 
chwa mòd vi ki pi an sante ak diminye to kansè nan mitan rezidan nou yo".  
  
Prezidan Konsèy Sipèvizè Konte Warren lan, Ronald Conover, te deklare, "Kansè 
chanje lavi epi pa sèlman afekte pasyan yo, men tou pwòch yo. Gras a Inisyativ 
Rechèch Gouvènè Cuomo sou Kansè, nou genyen kounye a yon pi bon 
konpreyansyon sou faktè ki ka lakòz yon to kansè ki wo, ak kalite resous ki disponib 
lokalman pou ede konekte moun avèk swen".  
  
Administratè Konte Warren, Ryan Moore, te deklare, "Mwen ta renmen remèsye 
anplwaye devwe nan Depatman Sante Eta New York dèske yo mennen etid sa a ak 
prezante rezilta yo bay rezidan Konte Warren ki konsène yo. Nou apresye lidèchip 
Gouvènè Cuomo nan fè pwomosyon pou sante piblik nan rejyon nou an, e nou 
remèsye li dèske li bay asistans eta pou sipòte prevansyon kansè lokal yo".  
  
Majistra Glens Falls, Daniel Hall, te deklare, "Kit li se zanmi oswa asosye oswa 
pwòp fanmi nou yo, kansè touch nou tout. Nou apresye sipò Gouvènè a paske li etabli 
priyorite nan fè prevansyon ak entèvansyon kont kansè nan kad Inisyativ Rechèch sou 
Kansè Gouvènè a".  
  
Nou pral òganize yon rankont avèk ofisyèl Depatman Sante Eta New York yo pou 
diskite sou konklizyon yo epi pou reponn kesyon yo nan Konte Warren, aswè a, 7 
Novanm a 7pm:  

 
Adirondack Hall, Northwest Bay Conference Center  

SUNY Adirondack Community College 
640 Bay Road, Queensbury, NY  

  
Anplis de zòn etid Konte Warren lan, yo te menen ankèt sou ensidans kansè elve yo 
pou plis etid nan Centereach, Farmingville ak nan zòn Selden nan Konte Suffolk; Zile 
Staten (Staten Island) (Konte Richmond) ak East Buffalo/Western Cheektowaga 
(Konte Erie). Objektif etid la se te pou pi byen konprann faktè ki kontribye nan to elve 
kansè nan sèten rejyon nan Eta a epi pi byen enfòme efò prevansyon ak depistaj yo 
nan tout Eta a epi pwomouvwa aksè ak swen ki gen bon jan kalite. Egzamine tandans 

https://www.health.ny.gov/diseases/cancer/docs/warren_executive_summary_2019.pdf


 

 

potansyèl yo nan rejyon sa yo ede Depatman an nan detèmine ki entèvansyon sou 
prevansyon kansè pou pwomouvwa epi ki sèvis dyagnostik ak tretman ki tap pi plis 
benefik lè nou konekte pasyan yo avèk resous yo.  
  
Founisè swen sante yo a te rapòte anba lalwa tout ka kansè ke yo dyagnostike oswa 
trete nan New York yo nan Rejis Kansè Eta New York la (New York State Cancer 
Registry). Yo te etabli Rejis Kansè New York la an 1940 kòm youn nan premye rejis 
kansè nan peyi a epi depi lè a li te jwenn anpil distenksyon, gen ladan dèske Sant pou 
Kontwòl ak Prevansyon Maladi (Centers for Disease Control and Prevention, CDC) a 
te dezinye li kòm Rejis Ekselans (Excellence Registry) epi li te resevwa Sètifikasyon 
Annò (Gold Certification) nan men Asosyasyon Rejis Kansè Santral Asosyasyon Nò 
Ameriken (Gold Certification by the North American Association of Central Cancer 
Registries) pou entegralite ak egzatitd li. Etid sou kansè rejyonal yo te baze sou done 
yo te rapòte bay Rejis Kansè a epi yo te ajoute done ki soti nan lòt sous yo.  
  
Demografi ak sitiyasyon sosyoekonomik yon rejyon, faktè konpòtmantal ak mòd lavi yo 
tankou fimen, epi yo te konsidere istwa pwofesyonèl ak endistriyèl chak zòn yo. DOH 
te konsilte tou ak Depatman Konsèvasyon Anviwònman (Department of Environmental 
Conservation) pou evalye sous done sou faktè anviwònmantal yo. Evalyasyon sa yo pa 
te idantifye okenn ekspozisyon inabityèl toupatou nan anviwònman ki ta ka eksplike 
elevasyon kansè yo nan okenn zòn etid yo. Gen plis enfòmasyon ki disponib isit la.  
  

###  
  
 

Lòt nouvèl disponib sou sitwèb www.governor.ny.gov 

